
Ukraine tir tasen ka shimtsü
mapang tongogo: Donald Trump

ISSF World Cup: Udhayveer-i 10m Air
Pistol asaya nung gold angu

Nagaland State Cabinet-i PM Narendra Modi nem tenüngsang agütsür
Dimapur, October 10, 2026
(TYO): Prime Minister Narendra
Modi-i küm 25 tashi sorkar
lenisüba mapa inyaka aruba atema
tenüngsang agütsür ta Nagaland
State Cabinet-i metetdaktsüogo.

Prime Minister Narendra
Modi-isa India renlokdaktsütsü
atema bendanga agüja inyakba
atema tenüngsang agütsür. Prime
Minister-i Viksit Bharat@2047
mangdang ayuba atema pelar aser
iba ajanga India renloktsü,
azükarutsü aser tangar teyari
magii liteta aotsü ta Cabinet-isa
ashi.

Prime Minister-i Swachh
Bharat yimyim ayimoktsüba
ajanga linük nung cleanliness
aser ya sanitation people's
movement ka kümogo. Ano
Digital India campaign ajanga
India nung UPI, digital identity
aser authentication & paperless
service delivery maparen inyakba
ajanga inyaksangshi tajungba
kümdaktsüogo ta Nagaland
Cabinet-isa metetdaktsü.

Scheme for Special
Assistance for Capital
Investment (SASCI) ajanga State
tem nem long term - interest free
loans agütsür aser iba ajanga linük
tesem balala nung lenmangtem,
aputem, aser tanga public
infrastructure tongtipangtem
inyaker ta parnokisa ashi.

Prime Minister-i Prime
Minister's Development Initiative
for North East Region (PM-
DevINE) amala scheme ajanga
North Eastern region nung
maneni temulung agütsüba atema
tenüngsang agütsür. Scheme
balala ajanga NE State tem nung
connectivity, healthcare &
education infrastructure,
livelihood generation, aser
inclusive economic growth angur
ta Nagaland Cabinet-isa
metetdaktsü.

Prime Minister lenisüba kübok
Nagaland nung wadang balala
nung terenlok jenti nguogo.
Prime Minister-i Naga yimten
tebilemtsü atema maneni nungita
yariba atema tenüngsang agütsür.
NSCN (IM) den 2015 küm
Framework Agreement aser
Working Committee of the Naga
National Political Groups den
2017 küm Agreed Position sign
sütepba ajanga yimten latettsüba
mapa nung tongti alizüngtem
tongtetogo ta parnokisa ashi.

NSCN den yimjung olemtep
nung India sorkar tenüng nung
Interlocutor inyaktsü atema tawa
Ajit Lal shimba aser Minister
mesüra group of Ministers
ajanga len anir Talk Team ka
tentettsü lemtetba ajanga Prime
Minister aser pa lenisüba kübok
mapang talangka mekokteti aruba

Naga yimten tebilemtsü latettsü
atema meranga inyakba kuli
agütsür ta Cabinet-isa
metetdaktsü.

Eastern Nagaland nung
alirtem taginüba atema February
5, 2026 nü India sorkar,
Nagaland sorkar aser Eastern
Nagaland Peoples' Organisation
(ENPO) tsüngda Frontier
Nagaland Territorial Authority
(FNTA) tentettsü atema
Memorandum of Agreement
(MoA) ka nung sign süogo ta
Cabinet-isa ashi.

September 1, 2026 nü
Nagaland Legislative Assembly
nung FNTA Bill, 2026 benok aser
September 3, 2026 nü ajaki
mulunga agizükogo ta parnokisa
ashi.

June 11, 2026 nü India, Assam
aser Nagaland sorkartem tsüngda
Memorandum of Understanding
(MoU) ka nung sign sütepogo
aser iba ya Nagaland-Assam
arrtsülen Disputed Area Belt
(DAB) nung oil and natural gas
exploration aser production
atema lir ta Cabinet-isa
metetdaktsü.

Nagaland nung mezüngbuba
Medical College (Nagaland
Institute of Medical Sciences and
Research, Kohima)
amenoktsüba, küm 100 sülen
Shokhuvi nung railway station

tanabuba lapoktsüba aser
Dimapur-Kohima National
Highway four lane akümba
atema Prime Minister nem
tenüngsang agütsür ta Nagaland
Cabinet-i ashi.

Prime Minister-i Nagaland
nung mapatong balala nungita
yariba den külemi Ministry of
Home Affairs-i Ministry balala
aser Nagaland sorkar den
mapatong balala atema amalitepa
inyaka arudar.

Nagaland nung kanga dang
nüngdakba infrastructure kaji
Foothill Road project lir aser iba
ya economic corridor ka
akümtsü lenmang tesadem lir
aser state tarutsü ajungkettsü ta
Cabinet-i ashi.

Ciethu, Kohima nung airport
aser Ciethu, Mokokchung, Mon
o Tuensang nung short landing
strips pezü yanglutsü sentong lir.
Ciethu ya air operations indang
tongti tesem ka akümtsü
nükjidong lir ta parnokisa
metetdaktsü.

Nagaland nung Indian
Institute of Technology (IIT) ka
amenoktsü atema state sorkari
Chathe valley, Chumoukedima
kübok Nagaki city nung ali 260
acres agütsüogo ta State Cabinet-
isa ashi.

Maneni, Nagaland nung
greenfield AIIMS ka amenoktsü

atema Nagaki city nung ali 200
acres agütsüogo ta parnokisa
shisem.

State sorkarisa Chathe Valley
nung modern incubation, Nagaki
city yanglutsü, Tizu-Zungki
Waterways renloktsü, Hydro
power projects asem-  42MW
Lower Tizu Hydro Electric
Project, 24 MW Zungki Hydro
Electric Project aser 24MW Tizu
Valley Hydro Electric Project
tebilembatem Centre dangi
benogo.

Nagaland ya linük nung
peaceful States rongnung ka
kümogo aser kümtem süia
arudang ceasefire o yimjung
maparen ajanga tensa kanga junga
kümogo. Iba ajanga Nagaland
terenlok wadang balala aser talisa
tourism kanga inlokogo aser
rongsenketzüng tongshi tongti ka
kümogo. Ajisüaka December
2024 nung Nagaland nung PAP
regime tanaben benokba ajanga
tourism aser investment nung
kongshiogo ta State Cabinet-i ashi.

State sorkari Centre sorkar
dang aiben PAP regime agientsü
atema mepishiogo aser Nagaland
Legislative Assembly-ia iba atema
bangzüng ka renemogo. Anungji
Centre sorkari Nagaland nungi
tekaraba nung PAP regime
agientsü imlaa atar ta Cabinet-isa
metetdaktsü.

United Sangtam telongtet nung tensa meraksaktsüla: USLP
Dimapur, October 11, 2026
(TYO): United Sangtam Likhüm
Pümji (USLP), Kiphire-i October
10, 2026 nü parnok telongtet nung
tensa mejungi akümba atema 'Peace
Advisory' ka metetdaktsüogo.

Kiphire District kübok United
Sangtam telongtet nung kija
mesüra telok shinga nem-a tensa
raksatsü memelar ta USLP-i tanü
sangoktsüogo.

Senso ajaki aremzüktsüla aser
ozüng amertem o District
Administration den amalitepa
alitsü mepishir ta parnokisa
metetdaktsü.

Kija mesüra telok kari danga
iba tetuyuba alema inyakba ajanga
koda masü kar ajurura USLP-i
tebilemtsü khuret mabentsü ta
parnokisa ashi.

Iba shidi ya USLP-i Deputy
Commissioner Kiphire,
Yimkhiung Tribal Council, aser

Tikhir Tribal Council dangia
yokogo.

PUNGRO NUNG TENSA
AZÜOKA LIR

October 10, 2026 nü Pungro
Sub division, Kiphire district nung
Tikhir Naga nunger Tsonglak-
Nyi benjung amungdang Zaonger
aser Longtsunger yimtsüngtem
nung mepetmesü adoka liasü.

Iba subdivision kübok kin ana
tsüngda mangatettep adokba
osang angashia district
administration aser police
personnel tesem tonga ao saka
parnok noktanga liasü. Iba
mapang ano Pungro headquarter
aser Pokhpur yimtsüng nunga
tanga lendong atalok ta DIPR
sangdong ka nung ashi.

Pungro Town nung ki 8
raksatsü, 6 rongdoktsü aser
nisung 47 tema talidak toktsür
aotsüsa aküm. Ano Zaonger

Dimapur, October 11, 2026
(TYO): Tzürangkong Senso
Senden aser Japukong Senso
Senden teloktemi sangdong
balala ajanga minister Temjen
Imna Along pusema nungitba
metetdaktsüogo.

Longtho nung multipurpose
hall ka yangluba ken o dak
sendakba nung Civil Society
Organisation, Mangkolemba-i
October 3, 2026 nü minister Imna
Along mapa nungi anentsüla ta
takhangba agütsüba anema TSS
aser JSS-i ola adoker.

Iba ama takhangba ya
Multipurpose Hall Mokokchung,
Nagaland yangluba dak sendakba
den meputep ta onoki bilemer.
Public infrastructure aser
community welfare dak
sendakba ken o tem nisung ka
tsükdaktsütsü tebilemba yur
mapang züngzükja masü saka
olemtep aser tebilemba shitepa
angatetteptsüla ta Tzürangkong
Senso Senden-i ashi.

30 Alongtaki Assembly
Constituency-i kümsük anaben
tashi Imna Along-i terenlok aser
azükaru bentsür arutsü ta
tamang kaa shimteta liasü.
Constituency nung malirtemi pa
mapa nungi anenang ta takhangba
agütsütsü tashi mali aser ibala
inyakyim ya yimtenren mesüra

nija tebilemba ajanga inyaker
asütsü akok ta TSS-i ashi.

Onoki Minister lenisüba aser
mangdang nung tamang akar aser
iba ken o timi aser tebilemtsü
bena angatteptsü ayongzüker ta
parnokisa metetdaktsüogo.

Külen, Japukong Senso
Senden-ia October 7 nü senden
ka amenba sülen minister Imna
Along mapa nungi anentsü
akhangba aitsüogo.

Ozüng tamendakdak melii ibala
ibala takhangba agütsür aser public
taginüba masü. Sendaktepa alir
ajaki tangatetba tajung nung
olemteptsü aser nübor ajungtsü
atema tenangzükba agia inyaka
aotsü ayongzüker ta JSS-i
metetdaktsüogo.

Sendaktepa alir ajaki
tangatetba tajung nung lenmang
ka bushiteptsü mulunga lir.
Amalitep aser külem shisatsü
ajanga teti atema telatetba
tajungtem agitettsü amanger ta
JSS-isa metetdaktsü.

Amalitep lia, ajak asoshi
tebilemtsü khuret bena aser kati
ka angatettepa iba ke o
angatetteptsüla. Sendaktepa alir
ajaki yimtenren aser nija
tangatetba madak timi aser
tebilemtsü keta angatetteptsü
mepishir ta Senden anaprongisa
metetdaktsüogo.

yimtsüng nung ki 40 rongdoktsü
aser raksatsü aser nisung aika pei
talidak toktsür ogo.

Longtsunger yimtsüng nung
nisung ka asü aser ka yiru aser
tenaprong ya Tikhir nunger lir.
Iba osang zülu tashi nung
Longtsunger aser Pokhphur
yimtsüngtem nung teraksa
ajuruba mesüra nisung toktsür
aoba osang tejangja mengutet lir.

District Magistrate, Kiphire-i
Bharatiya Nagarik Suraksha
Sanhita Act (BNSS) 2023 nung
Section 163 ozüng agütsüogo
aser district administration o
police-i mapang shitak nung mapa
inyakba ajanga tensa azüoka lir.

District administration aser
police-i pei talidak toktsür
aoertem lendong nungi jenbutsü
atema mapa inyakdar aser law &
order tipatemtsü merangdar ta
DIPR-isa metetdaktsü.

Tzürangkong aser Japukong sendentemi
Minister Imna Along pusemer Guwahati, October 11, 2026

(Agencies): Deobar anepdang
Myanmar kübok Naga Self-
Administered Zone nung aliba Mt.
Horeb camp nung bomb 60 shi
pokdaktsüogo ta NSCN-Eastern
Flank (NSCN-EF) provisional
government-i metetdaktsü.

October 11 anepdang 2.30 ako
meta nungi amaktsü tenzükba

4.30 ako tashi amak. Iba mapang
tesep nung bomb aika pokdaktsü
aser karbo anüng tom nung apok
ta CNI Myanmar-i ashi.

Mt. Horeb camp ya NSCN-
IM nungi pakzüka aoba telok
meyong lir aser parnoki Ikato I.
Chishi Swu lenisüba kübok
provisional government ka
tentetba metetdaktsüogo. Ikato

ya NSCN IM co-founder aser
taoba chairman Isak Chishi
Swu'er jabaso lir.

Iba tesem nung ano tanga Naga
armed group katia Mt. Horeb
camp amakba osang shiogo.
Ajisüaka iba ya Indian defence
forces mesüra Myanmar's
People's Defence Forces (PDF)
ajanga inyakar mejangjateti lir.

Myanmar nung drone amshia Mt. Horeb camp amak: NSCN-EF



TIR YIMYIM, DIMAPUR    TENTONÜ (MONDAY)   MONGPUTENI (OCTOBER) 12, 2026 STATE & NE TAPAK22

Dimapur, Mongputeni/Oct.
11 (TYO): St. Joseph Pain and
Palliative Care Centre
(SJPPCC), Chümoukedima
nung October 10, 2026 nü
World Hospice and Palliative
Care Day 2026 munga liasü.
Taküm iba anogomung ya 'Pain
Management: An Essential Part
of Palliative Care' omen nung
ajemdaker munga liasü.

Sentong akhumdong ama
ADC and Executive Officer,
Chümoukedima, T. Lemlila
Sangtam, NCS ajanga
jembidang, Nagaland dioceses-
i service agütsüba atema pelaba
lemsatep aser shiranger
anepalutsü aser meima
amshitsü ayongzüka liasü.

Nokdangtettsü akoba
tekangshi nungi shinga tim
matemtsüla aser ola madoki
timtemba asoshi taneptsü
bushitsü nüngdaker, kechiaser
iba ama yimya nung anepaluba
ya nisung aika metongteter, ta
lai ashi.

Tekangshi ya tepenja lir aser
tetsübo aser maksütsü tetsübo
ajanga nüburtemi taneptsü
bushiba nungi nokdanger.
Palliative care ya yutsüba
indang masü saka akok tashi
anisüngzüka, akumtsüboa

Chümoukedima nung World Hospice and Palliative Care Day amung

alitsüba indang lir, aser
anisüngzük ya nisung ajak
temeden lir, ta ashi. Lai iba ama
anepaluba aser takum
metembang tashi akhum agüja
anepalutsü atema sentongtem
nung yariteptsü ayongzüka
liasü. Laisa district
administration nungia akok tashi
yaritsü ta ashi.

Dr. Tony Vikas Bishwas,
HoD and Consultant, Palliative
Medicine, CIHSR ajanga omen
nung ajemdaker jembia liasü.
Palliative care ya kanga sashia
shiranger takum jenjang
tajungba kumdaktsütsü
nükjidong nung lir, aser yangji
temang, psychological, social
aser tanüla tsütsü
nüngdakbatem awajemer, ta pai
ashi.

Nisung aikati palliative care
ya nisung ka arishi tatemlen
anepaluba indang lir ta tai nung
amanger, saka ibai anisüngzüka
aser tekangshi makai alitsüba
indang lir, ta pai ashi.

Tekangshi ya jenbutsü
akokba timtem ka lir, aser
tekangshi nungi taneptsü
anguba nung tetsükdaktsü
malitsüla aser painkillers indang
meshidak angatetba ya
samadaktsütsü nüngdaker, ta

ashi.
Kangshiba ya temang nung

kisüng masü, aser palliative care
nungya multidisciplinary team
nüngdaker, ta Dr. Tony-i ashi.

Kangshiba ya cancer aser
tanga tashidak balala agi
meneper alirtemi timba ajurur,
aser iba yagi mejangba,
chiyonga-ajemba, kumli aser
anogoshia maparen balala
inyaktsü akokba nung kongshir.
Kangshiba anepalu masü
yutsüba ajanga kibong nung
khuret tali bener arutsür.
Palliative care nung kangshiba
ya kanga junga asadanga mozü,
therapies aser counselling
meyokteper anepalur, ta pai
ashi.

SJPPCC indang PRO
Georgina-i centre ajanga
inyakba indang video ka sayua
liasü aser tang tashinung iba
centre nung nisung 123
anepaluogo aser tang yangji
shiranger 14 lir ta ashi.

Naga nunger dak tangar
timtemba shishia angatetba agi
anünga lir aser palliative care
nung temulung tali agütsütsü,
anepalutsü aser angatettsü
nüngdaker, ta Dr. John Murry-i
ashi.

Iba sentong nung Sr. Teris
MSJ, Administrator, SJPPCC
ajanga pela agizükba o jembi,
CIHSR nung Clinical Pastoral
Education trainees temi temeja
ken ka aten, SJPPCC staff temi
sobaliba tsüngsang ka agi shilem
agi, MSJ candidates temi
choreography ka agi shilem agi
aser Lions Club Dimapur indang
tir Basu Damani-i tajungshi o
jembia liasü.

Rev. Fr. Chacko Karinthayil-
i centre indang patrons nem
tetushi agütsü, Sr. Preena MSJ,
Chief of Nursing Services,
SJPPCC ajanga melepzüng o
jembi aser Rev. Fr. George
Rino, Parish Priest of St. Joseph
Parish, Chümoukedima ajanga
sarasadema sentong tembang.

Dimapur, Mongputeni/Oct.
11 (TYO): Nagaland State
Bharat Scouts and Guides-i
October 6-10, 2026 anogotem
State Jamborettee ayongzüka
liasü. STC, Nerhema nung
October 9 nü iba sentong
tembangba nung akhumdong ka
ama Dr. Kekhriehoulie Yhome,
Advisor, School Education and
Vice-Patron (Honorary),
Nagaland State Bharat Scouts
and Guide dena liasü.

Dr. Yhome ya Rajya Scout
recipient ka lir, koba Scouts tem
asoshi state-level award
tematiba alitsü aser trained
Scout Master ka lir, aser pai iba
sentong nung state kübok
district 10 nungi arua shilem
agirtem dang Scouts nung
teburtem aser Guides nung
tetsürtem tali tenüng züluoktsü
ajungmesoa liasü. Pai lanurtem
iba movement nung adentsü
asoshi ajungmesoa scouting
skills yangertsü aser national
aser international events nung
shilem agitsü atema State
Jamborettee mapang shia
ayongzüktsü ashi.

Iba sentong nung tetoktepba
11 liasü aser item tetoktepba
nungya sobaliba ken, sobaliba
tsüngsang, quiz, colour party,
district exhibition, food plaza,
pageant show, campcraft,
district gate aser pioneering
project tem liasü.

Tetoktepba balala den
anepdang BP exercise,
friendship games aser indigenous
games tem ayongzüka liasü.

Zunheboto Scouts and
Guides ajanga sobaliba
tsüngsang ka agi shilem agi aser
Mokokchung district-i overall
champion aben.

Beating of retreat ya
Hauyang Choba Pipe Band
ajanga atem aser Bharat Scouts
and Guides aser Jamborette
atsüzüka Jamborettee sentong
tembanga liasü.

Iba sentong anir
Kekhrieselhou Theünuo liasü,
V.K.Sahu, State Commissioner
(Scout) ajanga pela agizükba o
jembi aser Temsurenla Ao, Joint
State Secretary and Member
Secretary ajanga melepzüng o
jembia sentong tembang.

Nerhema nung NSBSG pur Jamborette sentong agi

ADC Chümoukedima, T. Lemlila Sangtam, NCS-i World
Hospice and Palliative Care Day 2026 sentong nung
jembidang tangokba noksa nung angur.

Dimapur, Mongputeni/Oct.
11 (TYO): Immunization nung
nüburtemi shilem tajungba
agitsü atema workshop ka
Chuchuyimpang Community
Hall nung October 10, 2026 ü
TATTVA Foundation ajanga
ayongzüka liasü.

Sentong nung Shilulepzuk,
Block Coordinator, TATTVA
Foundation ajanga pela agizükba
o jembidang tanurtem tarutsü
nung anema alitsü atema
mapang shidak nung vaccine
agütsütsü nüngdaker ta ashi.

Dr.Takusunep Ao, Deputy
Chief Medical Officer,
Mokokchung ajanga jembidang,
vaccines anguba aser vaccine
agi nisung temang nung mapa
inyakba indang rateta ashi.

Mezüng session nung
Dr.Limanaro, DPO
(UIP&RCH) Mokokchung-i
Routine Immunization nungi
tajangzük anguba aser timtem
tilateri ajuruba indang rasaa ashi.

Nüburtem anema alitsü
asoshi medical department
kisüng khuret masü saka nübur
lenirtem aser stakeholders tema
külemi inyaktsü nüngdaker, aser
asenok team ka ama külemi
inyakra vaccination sentong
nung takok angutsü, ta lai ashi.

Iba sülen Moatemsu,
Supervisor, Social Welfare
Mokokchung; Dr.Moamongla,
MO Mangmetong PHC aser
Wapang Imsong, District
Coordinator TATTVA
Foundation nungeria mashisa

mapang nungi tanur temang
anema yutsütsü asoshi
chiyongtsü shidak agütsüba,
vaccines indang meshidak
angatetba aser ochi aser
immunization ajanga tanurtem
kumzüka ayutsü asoshi arok
teinyaktsü indang jembia liasü.

Iba workshop nung shilem
agirtemi tanurtem tarutsü tia
tesangwaba aser tajungba
yangertsütsü asoshi bendanga
agütsür inyaktsü züngzüktepa
liasü.

Iba workshop nungya
vaccine agitsü nungnanga aliba
kibongtem, Village Council
Chichiyimpang, Watsu aser
Chuchuyimpang Baptist Church
nungi lenirtemi anir nüburtem
dena liasü.

Chuchuyimpang nung immunization atema workshop ayongzük

Kohima, Mongputeni/Oct.
11 (TYO): State Council of
Educational Research and
Training (SCERT), Kohima
nung October 20 aser 21, 2026
nü 11th Nagaland Spelling Bee
Championship 2026 alitsü.

Iba sentong ya Fountain
Club ajanga SCERT Nagaland
den lungjemer ayongzüktsü.

Deobarnü Kohima nung
osangbener senden ka nung iba
sentong sangdongba mapang
organizers temi ashiba agi
championship ya SCERT
premises nung takdang asem
nung agitsü. Mezüng jenjang
angur nem senpet sen 80,000
agütsütsü, tanabuba jenjang
nguteter  nem senpet sen
60,000, tasembuba jenjang
tongteter nem senpet sen
40,000 aser pezü buba jenjang
tongteter nem senpet sen
20,000 agütsütsü. Quarter-final
atonger pezü (shia) nem sen
10,000 agütsütsü.

Item senpet den ano
championship nungya special
awards ana alitsü - Young Speller
award, shilem agirtem rongnung
tanutsütila/tanubotisang aser
Promising Speller award, koba
sorkar reju nungi shilem agiba
kaketshir ka atema alitsü. Iba
senpet shia sen 10,000 alitsü.

Senpet den trophies,
citations aser tanga sempet
tema alitsü.

Iba championship nung
Classes 6 nungi 9 tashi shilem
agitettsü aser kaket reju shia
nungi contestants ana tashi
yoktettsü.

Taoba mapang iba
championship ya Classes 8-12
atema agia liasü, iba sülen
Classes 8-10 nung azüngertem
atema agi aser tang tesüsa
Classes 6-9 atema ayongzüker
ta ashi.

Arishi küm aser academic
levels nung tetsüngta adokba

ajiteta Classes ya ajemtsü aser
lanur kaketshirtem dak
ranglokba ajanga takokeri
zonal, regional aser national-
level spelling competitions
asoshi renemba nung yaritsü, ta
tayonger temi ashi.

Ajisüaka senotsü per ia
maliba yong state level alema
oa shilem aginüa aliba
kaketshir tem sponsor
mesütettsü, ta parnoki ashi.
Rongsen agi peri ka Fountain
Club-i yaritsü merangtsü, ta
ashi.

Taoba mapang iba
championshop nung nisung 100
nungi 150 tashi arua shilem agi
aser taküma Nagaland tesem
balala nungi kaketshir 100 shi
arua shilem agitsü imlar, ta iba
championship ayonger temi
ashi.

Entry forms agütsütsü
atema October 15 ya tatem
asütsü ta lemteta liasü, saka
tsürabur, tesayur aser kaket
reju temi ajungshiba sülen
mapang atsülangtsüsa akum.

Kaketshir temi sentong
metenzükdang October 20
anepdang 8:00 ako aser 9:00
ako tsüngta arua iba tesem
nung forms agütsüdaktsütsü
melatsü aser sentong tenzüker
form kata magizüktsü, ta ashi.

School nungi teyari meliaka
shilem agitsü jangra aliba
kaketshir temi arua shilem
agitettsü-, ta Fountain Club
ajanga ashi.

Tanga districts tem nungi
arur anenzüktsü, chiyongtsü
aser refreshments angati onoki
agütsütsü, ta ashi.

Tetokteper  meina ariba
tsürabur aser tesayur tema item
facilities ya jenjang tajemba
nung agitettsü.

Taküma iba championship
nung Oxford Dictionary
amshitsü ta iba championship
ayonger temi ashi.

11th Nagaland Spelling Bee Championship ayonger

Delhi-Chennai Indigo tayimtsü
nung powerbank nungi mi adok

New Delhi, October 11, 2026: Amongnü executive magistrate court kati Cockroach Janta
Party (CJP) lenirtem- Saurav Das aser Ashutosh Ranka na den kar chiokba sülen parnoki
Press Club of India nung osangbenertem den jembidang tangokba noksa nung angur.

October 11, 2026 nü Ethiopia nung Union External Affairs Minister S Jaishankar-i Ethiopian
Investments Holdings CEO, Brook Taye den senden amendang tangokba noksa nung angur.

New Delhi, Mongputeni/
October 11 (Agencies):
Amongnü Cockroach Janta
Party (CJP)-i, electoral roll dak
sendakba Special Intensive
Revision (SIR) atema chief
election commissioner (CEC),
Gyanesh Kumar menden nungi
anenjang ta takhangba agüja
longkak aitba mapang nung CJP
lenirtem aika apu, ta
metetdaktsü.

CJP-i X ajanga, yimjung
nung longkak aitba mapang
nung police-i Ankit Bharadwaj,
Anam, Mukesh All-rounder,
Balakrishna aser Sudhir
Sangwan nunger apu, ta
metetdaktsü.

CJP-i, "Onok pua yuang,
onok puang, nenoki melungba
ajak inyakang, ajisüaka onok

amokmeren mesütettsü. Iba ya
tetenzüker dang. Onoki
akhangba ajak mataloktsü tashi
onoki maneni raratsü," ta
metetdaktsü.

CJP-i, "Tashiyim amshiba
manener! Delhi Police-i CJP
team züngsemtem apu aser
onok amokmerener," ta
metetdaktsü.

Honibarnü CJP tentetsang
Abhijeet Dipke den Saurav Das
aser Ashutosh Ranka nunger
Mumbai nungi tayimtsü ajanga
arua Delhi nung aliba Indira
Gandhi International Airport
atongba mapang nung police-i
parnok ajak pua liasü.

Parnoki küm ka tashi
yimjung meraksatsütsü, ta
parnok nem nangzükdaktsüba
sülen ang Amongnü parnok

chiok, ta CJP legal affairs tongti
Ratna Singh-i metetdaktsü.

CEC Kumar anema
Honibarnü longkak aitba
mapang nung Delhi tesem
balala nung nisung 7,000 dak tali
apu, aser parnok rongnung
taoba mapang Delhi chief
minister Arvind Kejriwal, taoba
mpang Bengal chief minister
Mamata Banerjee, taoba
mapang Kerala chief minister
Pinarayi Vijayan aser taoba
mapang Tripura chief minister
Manik Sarkar nunger dena
liasü.

Amongnüa Jantar Mantar
nung longkak aittsü atema CJP-
i ayongzüka liasü saka yimti
tesem balala nung police-i
longkak aitertem nokdanga aika
apu.

Onok pua yuang saka onok amokmeren mesütettsü: CJP

New Delhi, Mongputeni/
October 11 (Agencies): Vote
agütsütsü temeden dak
sendakba nung Hombarnü
opposition INDIA teloktepi
Delhi nung longkak aittsü, ta
AICC general secretary K C
Venugopal-i metetdaktsü.

Paisa, kasa anogo nung
Opposition lenirtemi Chief
Justice of India ajurutsü, ta
metetdaktsü.

Osangbenertem den
jembidang Venugopal-i,
opposition lenirtemi iba onük dak
sendakba nung linük Tir
Droupadi Murmu-a ajurua
jembiogo, ta ashi.

Election inyakyim timi maru
tashi Congress aser opposition
teloktepi maneni longkak aittsü,

ta pai ashi.
Venugopal-i, Ato kilonser

Narendra Modi aser Union
Home Minister Amit Shah nati
Chief Election Commissioner
Kumar kümzüka ayur, anungji
parnok mapatem ajanga parnok
laodaktsütsü, ta metetdaktsü.

"Ato kilonser Modi-i laotsü
mapang anasa aliba lenir ka
ama inyaker. Opposition-i
longkak aitba ya pai tsübur," ta
pai metetdaktsü.

Delhi nung longkak aitertem
nokdangtsü atema metro
stations-a shibangtsüba atema
pai ketdangsertem aija,
'nüburtem vote temeden
kümzüka ayutsü atema
opposition-i maneni inyaktsü' ta
metetdaktsü.

Honibarnü Delhi tesem
balala nung longkak aitba
mapang opposition lenirtema
aika pua liasü, iba dak alia
osangbenertem-a aika apu.

Osangbenertem aikati,
"Onoki police dang press cards
sayuaka police-i onok aika bus
nung puoker anir ao," ta
metetdaktsü

CPI(M) Kerala unit-i X
ajanga, party lenirtem aika
Jantar Mantar-i aoba mapang
nung police-i apu, aser parnok
rongnung MA Baby, Pinarayi
Vijayan, MV Govindan Master,
A Vijayaraghavan, KK Shailaja,
John Brittas, KN Balagopal,
Brinda Karat aser PK
Sreemathi nunger densema
liasü, ta metetdaktsü.

Chennai, October 11
(Agenies): Amongnü Delhi
nungi apusoa Chennai-i aoba
Indigo tayimtsü 6E 6115 nung
powerbank nungi mi adokba
sülen tayimtsüji Hyderabad-i oa
anen, ta osang ka ajanga
metetdaktsü.

Tayimtsü telung nungji
passenger ka meyong
powerbank nungi mi adokba
ajanga tayimtsüji rongdak
anentsüsa aküm.

Tayimtsü anüng nung toudak
mapang powerbank nungjagi
mokozü adokba sülen parnoki
mi ensepba oset amshia miji
ensep, iba sülen tayimtsüji
Hyderabad-i meyipa oa anen.

Pasenger temi timtem
ajangshiba atema IndiGo-i
parnok dang tatok meshi aser
Chennai-i aotsü atema tayimtsü
ka achaayangtsü.

Airline-isa parnok nem
chiyungtsü angati agüja liasü.

New Delhi, October 11
(Agencies): Saudi Arabia
kübok Riyadh nung King Khalid
International Airport aiben
amakba atema India-i sashia
aitsüogo.

Iba tatalokba nung nisung 12
asü aser nisung 300 dak tali yiru.

Ministry of external affairs
(MEA)-i sangdong ka ajanga,
"Tesüiba anogo ishika tsüngda
Riyadh nung King Khalid
International Airport aiben
amakbaji onoki sashia aitsür,
item tatalokba rongnung
October 10 nü amakdang
nisung aika asüba, yiruba aser
kiojen raksatsüba tatalokba
densema lir," ta metetdaktsü.

"Onoki asürtem kibongtem
den mangyim jashi lemsateper
aser yirua alirtem tekaraba nung
aneptsü sarasademtsür.
Civilians aser kiojen maneni
amakba ya magizükteter aser
tangsa anentsüla," ta MEA-isa
metetdaktsü.

Saudi Arabia den-a tejashi
lemsatepa India-i, "Tang ama
tensa mapang ka nung India-i
Saudi Arabia aser nüburtem

nungiter; kobi melii iba region
nung tensa süngjema yimjung
alitsü onoki amanger," ta
metetdaktsü.

Saudi Arabia nung airport
amakba atema US-ia aitsüogo.

Saudi Arabia nung Houthis
anema raraba nung US-ia
shilem agitsü asü?, ta
asüngdangba langzüdang US
Tir Donald Trump-i, "Onoki
shilem agitsüa akok. Onoki ibaji
shisadangdar. Tawa amakba
osang ya onoki tang ang
angazük. Onoki tekeraba nung
telemtetba agitsü," ta
metetdaktsü.

Saudi-i aniba teloktepi Iran-i
pusemba Houthi telok Yemen
nung amakba sülen tesüiba
hopta ka tsüngda King Khalid
International Airport aiben
maakogo.

October 6 nü King Khalid
International Airport amak aser
October 7 nü Abha International
Airport amakba mapang nunga
nisung asem asü aser nisung 36
yirua liasü, ta General Authority
of Civil Aviation (GACA)-i
metetdaktsü.

Tanü opposition INDIA teloktepi Delhi nung longkak aittsü

Riyadh nung King Khalid International
Airport amakba India-i aitsür

KIOJEN AGIBA NOTICE
(FOR IMMOVABLE PROPERTY)

HDFC Bank Ltd. nung authorized officer ka ama tsünglanglen sign süa aliri Securitization
and Reconstruction of Financial Assets and Enforcement of Security Interest Act, 2022
(54 of 2002) aser Section 13(12), rule 3 of the Security Interest (Enforcement) Rules,
2002 nung agüja aliba tashi amshia 18/04/2026 anogo nung Demand notice ka ajanga
sen apur/tem 1. Imliakum Ozukum, (BORROWER) S/O-P Yapang, House No. 220,
Industrial Vill, Razhuphe, Dimapur, Nagaland-797113. 2. S. Yongsha Phom, (CO-
APPLICANT) W/O- Imliakum Ozukum, House No. 280, Industrial Vill, Razhuphe,
Dimapur, Nagaland- 797113. 3. Saringangnen Nungsangrepba, (Guarantor), S/O-
Nungsangrepba, House No. 77 Unity Vill, Block 3, Sugar Mill Area, Dimapur,
Nagaland-797115. 4. Imliakum Ozukum, Block No. 5, Ward No. 12, Mangkolemba
Mouza 2, Dimapur Town, Yim jengkim on, Near Dimapur AO Baptist Church,
Nagaland, Pin no. 797112 (Property address) nunger dang notice anguba anogo
nungi tenzüka anogo 60 tsüngda notice nung shia aliba sentsüh Rs.82,47,821.76/
- (Rupees Eighty Two Lakhs Forty Seven Thousand Eight Hundred Twenty One
and Seventy Six Paisa Only) agüjang ta tuyua liasü.
Sen apur/temi sentsühji magütsütet,  anungji sen apur/tem aser public dang ya
sangdonger, tsünglanglen sign süa aliri iba Act nung Section 13 kübok sub-Section (4)
aser Security Interest Enforcement Rules, 2002 nung Rule 8 nung agüja aliba tashi
amshia tsünglanglen shia aliba kiojen ya October 6, 2026 anogo nung agiadokogo.
Talisa sen apur/tem aser public dang iba kiojen dak sendakba nung kecha inyaksangshi
masütsü metetdaktsür, mesüra HDFC Bank Ltd. nem Rs. 82,47,821.76/- (Rupees
Eighty Two Lakhs Forty Seven Thousand Eight Hundred Twenty One and Seventy
Six Paisa Only) den sen tetemlok agütsütsüsa akümtsü.
Iba Act nung Section 13 kübok Sub-Section (8) nung ajemdaker sen apurtem dang
mapang shidak nung kiojen alangzüktsü metetdaktsür.

KIOJEN OSANG
A Residential Cum Commercial Property over a plot of land covered under Periodic
Khiraj Patta No. 1721 and Dag No. 1212/1823, situated at Block No. 5, Ward No. 12,
Mangkolemba Mouza 2, Dimapur Town, Yimjengkimon, Near Dimapur AO Baptist Church,
Nagalland, Pin No. 797112. Boundary:-North-Land of Medam Ozukum, East-Approach
Road, South-Rano Shaiza, West-B Toshi Zamir

Bilemdangtsüba ozüng ka

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

India nung nisung kari danga government-i meshitak
inyakba mapa anema logkak aitba senrtong
ayongzüknüra, iba government dang nungi temelaba

agitsüla mesüra lokti sendena longkak aita amongtsübaji
memelatsü. Ibayongji, yakanü New Delhi nung Jantar
Mantar ta ajaba tesem nung Cockroach Janta Party (CJP)
teloki anir Election Commission of India nung tongtiba
Gyanesh Kumar mapa nungi anentsüla ta takangba agüja
longkak aita Jantar Mantar nung amongtsü temelaba
meshiba government-i magütsü. Atangji, idakji kecha
tesüngmangtsü mali, kechiyong koba government-ibo
parnok anema telok tulu adenshia longkak aittsü asoshi
temelaba agütsütsü ! Iba ozüng ya government nung alirtemi
kanga junga bilemdanger yangluba ozüng ka südi. Ajisüaka,
kodang iba ozüng latetba indang ya jungjunga bilemdangdir,
nübortem temeten tsütsü bilemdanga latetba ozüng ka
masü saka nübortem nem government meinprong
mesüdaktsütsü asoshi latetba ozüngang ka ama angateter.
Ajisüaka, kodang government nung alirtemi nübortem
asoshi tajung meinyaktsüi timtemdaktsüdir aser kodang
government nung alirtemi yimten nung nübortemi shilem
magitettsüsa temeten bener oadokdir, idangjibo nübortemi
maremtsü. Aji oda, government nung alirtemi nübortem
mezüngmeshia parnokji alar jenjang nung amshira, kenü
mesüra kenübo item alartemji lungjemer parnoka parnok
temeten nüchiso jenjang ka meshia apusotsü. Idangjibo,
item alar jenjang nung aliba nübortem longkak aita parnok
temeten bushitsü asoshi shingaia shinga danga temelaba
memeshitsü. Atangji, tang dang masü saka taoba pututem
nunga yimten nüchiso asoshi ola adokba mapang shingaia
shinga dang temelaba agir yimten lokti senden akaba otsübo
malitsü. Aji oda, India yimten nüchiso asoshi jembiba
mapanga, Mahatma Gandhi nungertemi anir British India
government dang temelaba agir yimten nüchiso meshia
longkak aitba anogobo malitsü. Kodaser government-i
nübortem anema tai inyakba mapa ka atema anema
apusotsü asoshi government nungi nübortemi temelaba
meshitsü ? Tanübo asenoki government anema jembitsü
atema government dang nungi temelaba meshitsübaji
shitak amai bilemer, kechiyong asenok tangatetbaji iba
tashiji ilaa kümdakja lir. Aji oda, alari kibur anema jembitsü
tsübur, anungji tzü ajemtsü asoshia kibur nungi temelaba
agitsü nüngdaker. Tanü iba jenjang nungji asenok
lidagi.Government nung alirtem tashi onsara tulu aküm aser
nübortem tashi kanga ilaa aküm. Aji oda, government nung
alirtem kanga takar aküm aser nübortembo kanga sensaker
aküm, anungji government nung alirtem chuba ama aser
nübortembo alar ama jenjang nung, government nung
alirtem o nübortem na tsüngdangji anüng o ali ana amai
ittepa kümogo. Aji oda, joko lia liabo nübortemi peisasa
pei taküm jenjangji nisung dang nungi teküpbokba jenjang
amai bilemer. Ibaji azü o kibur na tsüngda amai lir, anungji
azüi kibur ashi angatsü bilemtsüba dak alaka kima
yipdaktsüyonga aser anogo piyong chi magütsüyonga kibur
anemabo ola madoktsü. Tanü asen lima nung kiburtemi
azütem dang parnok anema asangtsü asoshi temelaba
meshiang ta ashiba den kasa, government anema senden
alitsü asoshi government nungi temelaba nüngdaker.
Nübortem asoshi masü saka pei asoshi inyakba
yimsüsürtemi iba tashiji nübortem ola madokdaktsüi
azüoktsü asoshi meranger. Ajisüaka, tanü putu lanurtem ya
taoba putu lanurtem ama masü, parnoki alar ama masü saka
nisung ama linür. Ibaji tanü India nung CJP teloki anir
government-i nübortem akoksatsü inyakba mapatem
anema nokdakba mapa nungi angateter. CJP teloki anir ola
adokba ya  ochimashi mapatem agi alener
mezüngmeshidaktsüba mapatem nungi nüchi aginüa
ayongzükba tongpang ka lir. Iba ama tongpang rara
asoshiboTsüngrem dak alaka, nisung nungibo temelaba
menüngdaktsü aser meshiyonga nisungibo magütsütsü. Aji
khen jungjunga bilemdangdi aser tim masüba mapatem
anema asenok ola madoktetba tia den medemdangdi.

TEMEIMTSÜ MUNGDANGSANGER
~ Thriocy Stm

Yimkong mungdang asü nungji
nüburtem koda longsoa adenshi.
Tulur aser tilar, takar aser sensaker
tanur ajak medema sentep.

Mungdang koda merah keta
Tsüngremlar sannüker kadi sarasadema
sendongji tenzük.
Takümshia tebilemba balala
bener  sentep, saka par nükjidongbo kasa dang
kadi khen, kadi khen ta pei pei
tebilembatem lemsatep.

Temeimtsü mungdang sangertem
anogotem ka arur, saka nanüng ola tesa,
ochi nung tasü ita nokdaker mali,
ochiba nungji timtem aser nüngsenjia anidaker.
Yamaji mayang nung nokdaker maka
Khonang nüngsang aginer tesa
Par nükjidong ochiba medenra
par sendongji chireptsü ana nung dang lir.

Par nükjidongji koda tulu
Saru agi dangbo par nükjidongji metongtet,
meranga inyakba den ochi mulungjang nüngdaker
Alimai mulungba nung dang
sentongji yanglura kobika aotsü.

Oagi kinük len mena alisang
Penjangsangba nokdaker mungdanger
dang ochiba lenmangji tuyua par
nükjidong tongtettsüsa shisatsü
tajung agi tebilemba tajung bener
arua mungdanger den lemsatep.

Saka temeimtsü tilar taküm
ka oji züba züba angar doktsü
Mungdanger nanüng ola jagi
Penjangsangba ochiba oji ramia aküm

Tzürong nung ken aden medem
Penjangsangba ochi oji sama oadok
Temulung shirangseta ochiba
mulungjang bener Penjangsangba
Kidangi shilang.



Sarasadem Atalokba
T.Ken 61: 1-8

Kodangsa Dawid-i koda masü tia ajuru pai pa
shisatsü ajunga sarasadem nung Tsüngrem dangi
meyip. Tamanger asoshi sarasademji yimya tangu
sashiba lir. Iba yagi nai ne sasa mokoktetba ajak
koktetdaktsür.

Mezüngbuba, sarasademi nai talangba
tongtetdaktsür (t.2). Dawidi ki menungra liasü. Pa
Yirusalem nungi pilaa liaka pa Tsüngrem nungi
mepilai liasü. Na kechi nung lidir liang, nai
sarasadem ajanga kibong taküm, tembartem aser
missionarytem tongtet.

Tanabuba, sarasademi na talangbai tudaktsür (t.2).
Dawid tejak maküma liasü. Kodang pai sarasadem,
Tsüngremi pa ajungket aser pa asoshi yangluba tashi
tait lungma, tashi tait mitsa nung toktsü (t.3).
Sarasademi na tenem kolaki ajungketer aser tia
tejangjaba ngudaktsür.

Tasembuba, sarasademi na anasaba arudaktsür
(t.4). "Ne tashikangtemkübok" tetezü, an  tetsüti-i
techanu tashi kang kübok amokbangba masü; ibai
Temeshitiba taktang nung Cherubim tashi kangtem
kübok indang jembir. Yisu ajanga nai Tsüngrem
alidaki aitsü akok aser Pa tashi kangtem kübok nung
alitsü akok.

Pezübuba, sarasademi na takar küma indaktsütsü
akok (t.5). Sarasadem nung na Yisu Khrista nung
senmang aliba dangi aor (Ef. 1:3).

Pungububa, sarasademi na sünga lidaktsür (t.6,7).
Taküm talangba alibaji masü, saka tarokba aliba
azünger. Sarasademi ne taküm tarokba, takangba
nung yutsür. Alima tepela nung masü saka Khrista
nung takümji sünga alitsü Khristan mapa lir.

Tatemsa, sarasademi na tepelaba kümdaktsür
(t.8). Sarasadem aser tenüngsang teti külemi aor.
Dawidi ayimtena tenzük aser tenüngsanga atem. Pa
sarasadem tenzük aser tepela nung atem. Sarasadem
nung Kibuba den mapang agiang. Iba yagi ne taküm
melenshidaktsütsü.

Ne sarasadem meyipa reprangshiang. Iba yagi
Dawid taküm nung kechi ataloktsü ne taküm nung
ataloktsür asü? Aji oda mesüra sarasadem nung
mapang tali endokang aser ne taküm nung kechi
ataloker metettsü merangang.

Myanmar nung sepaitemi Tenla kidang graduation sentong agi

September 23, 2026 nü Myanmar kübok Kachin state nung aliba Nant Mun Baptist Arogo
Tenla kidang sepaitem graduation sentong agidang tangokba noksa nung angur.

October 11, 2026: Tawa
Myanmar kübok Kachin state
nung sepaitemi Tenla ki ka
menenja sepaitem graduation
sentong ka agi, ta osang ka
ajanga metetdaktsü.

Myanmar sepai Northern
Regional Command tetuyuba
nung September 23 nü Kachin
state nung aliba Nant Mun
Baptist Arogo Tenla kidang
sepaitem graduation sentong
agi; iba sentong nungji sepai 400-
i shilem agi. Sepaitemi Tenla
kidang yi jema tsüngsangtepa
liasü.

Christian Solidarity
Worldwide (CSW)-i, Myanmar
sepaitemi yimsü dak sendakba
tesemtem raraba hadir ka ama
amshitsü meranger aser
lisopurtem aliba tesemtem nung
Freedom of religion or belief
(FoRB) temeden ilatsür, ta

metetdaktsü.
Küm ishika tejaklen

Myanmar nung sepaitemi
sorkar atsüngdokba sülen
parnok yimsüsüba kübok Chin,
Kachin aser Karen State tem
nung Tenla ki noklang aika
raksatsüogo aser Tenla ki aika
atsünga agia sepaitem camp
aser command posts ama
amshir.

September 23 nü Tenla
kidang sepaitem graduation
sentongji Northern Regional
Command nung commander,
Major General Aung Zaw
Htway leniba nung agia liasü.

Kachin Baptist Churches
USA General Secretary, Rev.
Lakang Dau Qae-i sangdong ka
ajanga, "Metetsümonga
tekülem sentong agiba temeshi
tesem- Nant Mun Baptist Arogo
Tenla ki sepaitem sentong agiba

tesem ama amshibaji yimsü
temeden anema inyakba lir aser
Kachin nung aliba Khristantem
mezüngmeshiba lir," ta
metetdaktsü.

"Tenla kitem menentsüba
aser Myanmar nung nütsüng
ajema alirtem reshikangshiba
ajanga ajanga chichiba yimjung
mangutsü. Onoki alima
linüktem, talisa US State
Department dang sepaitemi
ozüng alema inyakbaji züngshia
Myanmar ya Country of
Particular Concern (CPC) linük,
ta sangdongtsü mepishir," ta
paisa metetdaktsü.

Myanmar nung Tenla ki ka
menenja sepaitem graduation
sentong agia yim jemtepa
tsüngsangtepbaji Christian
Solidarity Worldwide (CSW)
Tir, Mervyn Thomas-ia
aitsüogo.

October 11,  2026:
International Christian Concern
(ICC)-i Middle East nung aliba
tesem aika sema Khristantem
tia asadanger; parnoki Iraq,
Syria, Lebanon, Bethlehem,
Jerusalem, West Bank aser
Gaza semdangogo.

ICC-i,  tesüiba küm 20
tsüngda Iraq aser Syria na
nung Khristantem kanga ajema
kümogo, aser Palestine nunger
territor ies nunga Khristan
nütsüng kanga ajema kümogo,
ta metetdaktsü.

Middle East nung
Khristantem samar masü saka
akhidang Khristan yimsü
tenzükba tesemtem nung
Khristan nütsüng kanga ajema
akümer.

Middle East nung
Khristantem ajema akümbaji
kibongtemi toktsür  aotsü
telemtetba agiba kija agi masü,
ajisüaka kibong nung jala ka
bendanglen azüngba, jabaso
kati bendanglen mapa inyaktsü
telemtetba agiba mesüra rara
adoka tensa majungba mapang
kibongtemi khenpiga atema
toktsür aoba kulitem ajanga lir,
ta ICC-i ashi.

Iba dak alia Khristan
kibongtemi tanurtem tarutsü tia
tajungba atema bendanglen oa

aliba aser semchirtem
bendanglen asoba kulitem
ajanga lir, ta ICC-i metetdaktsü.

2023 küm nunga ICC-i "The
Death and Resurrection of the
Church in the Middle East" ta
ser ocet ka adoka liasü.

2003 küm jakdang Iraq nung
Khristan nütsüng million 1 dak
tali liasü saka yimtenren
chirepba, telok balala tsüngda
rara adokba, bomb amshia
Tenla kitem amakba, nisung
puer  aoba,  tepsetba aser
tatemsa ISIS kiralongrartem
ajanga Khristan nütsüng kanga
ajema aküm.

2014 küm Islamic State
kiralongrartemi Mosul aser
Nineveh Plains agiadok aser
ibaji ajanga Khristan aikati Iraq
toktsür ao.

Yaküm October ita nung
ICC-i, tang Mosul yimti nung
Khristan kibong 70 shi dang
anünga lir, ta metetdaktsü.

Mapang ka nungbo iba yimti
nung Khristan meyirjang aika
liasü. Tangbo iba yimti nung
Arogotem asentenshitettsü,
lenmangtem yanglutettsü saka
Khristan nütsüng arentsübo
kanga tasak asütsü, ta ICC-i
metetdaktsü.

Syria nunga 2011 küm civil
war tenzüka liasü aser tang

tashi rara manener; ibayongji
Khristantemi tensa süngjemer
meyipa arutsü atema aikati
Syria toktsür ao. Ajisüaka iba
mapang nungji bendanglen
tanurtem school tasen nung
azüngba, tsüraburtemi mapa
tasen anguba aser kibong aika
bendanglen junga amenokba
ajanga meyipa marur.

Yaküm ICC-i, tang Syria
nung Khristan nütsüng ishika
dang kümogo, ta metetdakja
liasü.

Lebanon nunga Khristan
yimtsüngtem aika nung nütsüng
kanga ajema kümogo.
Rongsenkettzüng jenjang
tamajungba akümba, yimtenren
tashi maitba,  Beirut port
apokba, telungpurtem poktetba
aser tesem balala nung raraba
ajanga tarutsü teimla makai
Khristan aikati iba linük toktsür
oadokogo.

Tsüraburtem aikati Lebanon
meimer, ajisüaka par linük nung
maongka junga maliba ajanga
aikati iba linük toktsür aoer.

Ano külen alima tesem
ajaklen Khristantemi temeshi
tesem ta züngshiba Temeshi
Lima- Bethlehem aser
Yirusalem nunga Khristan
nütsüng kanga ajema kümogo.

2023 küm October 7 nü

Hamas teloki Israel amakba
sülen rara tenzük, iba sülenbo
Gaza nung Khristan nütsüng
ishika dang kümogo.

'Khristantem reshikangshi'
ta kodang jembidir nisung aikati
Tenla kitem amakba,
tepuokdak ayuba, puer aoba
mesüra tepsetba ama bilemer,
ajisüaka reshikangshi tapu aika
lir,  aser item rongnung
rongsenkettzüng tsütsü
Khristantem züngdokba,
yimtenren nung maniokba,
Khristantem nem security
magütsüba,  kiojen makai
akümba, senzüsempong
nokdangba, libalirotsü atema
maongka magütsüba aser
sensak tia nung lidaktsübatem
ya reshikangshi lir. Item
kulitem ajanga Khristan aikati
pei linük toktsür oadoker.

Anungji item linüktem nung
Khristan nütsüng mesamatsü
atema ozüng kübok senso ajak
kasa züngshitsü nüngdaker,
mapa aser shisaliok rejutem
nung kasa maongka agütsütsü
nüngdaker, yimtenren nung
shilem agidaktsütsü nüngdaker,
kiojen temeden agütsütsüla
aser sadoksadoka kümlemtsü
atema temeden agütsütsüla, ta
ICC-i metetdaktsü.

T o n g t i b a n g t i b a j i

Khristantemi teimla nüngdaker,
aser ibaji Arogo asentenshiba
ajanga dang agütsütettsü,
Khristan yimtsüngtem
asentenshir yangertsüla aser
taküm alitsü atema mapa
maongka agütsütsüla.

Tatishitsü agi, Iraq nunger
Khristan kibongtemi Nineveh
Plains nung tanaben taküm
yangershitsüla, Syria nunger
putirtemi asentenshir Arogo
tenzüktsüla, Lebanon nunger
kaketshirtemi pei lima nung
azüngtsüla  aser  Palestine
nunger Khristantemi tanaben
business inyaktsüla, ta ICC-i
metetdaktsü.

Middle East tesem ajaklen
Khristantemi maneni tanurtem
dang sayur, Tenla  kitem
yanglushir, business tanaben
tenzüker, asentenshir
Khristmas amonger, tanurtem
baptitsür aser Khristan nütsüng
arentsü atema inyaker.

Khristan yimsü ya Middle
East  nung tenzüka liasü,
anungji iba region nung
Khristan nütsüng tanaben
asentenshir arentsüji kanga
tongtibang asütsü, aser iba
atemaji alima nung
Khristantemi parnok nungita
yaritsü nüngdaker, ta ICC-i
metetdaktsü.

Middle East nung Khristan nütsüng kanga ajema akümer: ICC

AO OSHI ANGAZÜKDAK:
TANÜ ANGAZÜKTSÜBA OJANG

Küerkinang
(v) mapang agia oset ajak oshia khu renemba (intensive loading
work)
* Kidang ki oset ajak bendena küerkinanga oshir onok apuso.
Langjok
(adj) tamagitsü nisung (useless person)
* Lanurtem shinga langjok makümtsü merangtsüla.

NAI-A YA METETTER

LANGTSÜNGLEN :
1. Temesen, 2. Raksa, 3. Aon,
4. Aso, 6. Nile, 9. Alizüng,
10. Omen, 11. Lemta, 13. Ola,
14. Kin.

TIPLEN :

1. Tesangra, 5. Mungo, 7. Kisen,

8. Salem, 12. Semki, 14. Kilem,

15. Kensü, 16. Sangpang.

TIPLEN

1. Nüji masü - (4)

3. Techinütsüka - (6)

7. Aketa shirangba - (5)

8. Pi - (6)

9. Amena - (5)

10. Kinü - (5)

11.  Tanang masü - (5)

13. Lenmang - (6)

15. Nübo tedi - (5)

16. Tuoshi - (6)

17. Shiruru apuba temenatsü - (4)

LANGTSÜNGLEN

1. Jila tulu - (5)

2. Sarasademdang tembang - (4)

4. Tarutsü indang ashirtem - (6)

5. Alia - (5)

6. Mojing - (5)

9. Tai inyakba metet - (5)

10. Medemer chijiba - (6)

11. Tatokba / Amadok - (5)

12. Anüngdang masü - (5)

14. Jabaso masü - (4)

Shillong, October 11, 2026
(Agencies): Shillong nung Hill
Myna Media Conclave 2026
alidang Northeast India nungi
journalists asem nem sempet
agütsüba nung India Today NE
journalist Tanmoy Chakraborty
dena lir.

Iba sentong ya October 7,
2026 nü Moreau Institute of
Integral Training and Research
Society  nung Hill Myna Magazine
ajanga ayonga agi.

Iba sentong ya "On-Ground
Reporting in Northeast India"

omen nung ajemdaker agi aser
journalists, media professionals,
government officials, students
aser emerging voices aden.

Iba sentong nung o jembir
asemji The Hindu nung Senior
Deputy Editor Soma Basu, news
reporting & digital media nung
küm ter tema journalist Michaeljit
Yumnam aser The Morung
Express nung Principal
Correspondent, Dimapur
Imkonglemba Ao nunger liasü.
Parnoki ajangshia arubatem
lemsatep aser first-hand

reporting, verification &
understanding local contexts
indang jembi.

Iba sentong nung East Khasi
Hills district Deputy
Commissioner Abhilash
Baranwal tongti tesemdanger
liasü aser pai media ajanga public
nem osang tejangja aser tapet
agütsüba indang jembi.

Iba sentong nungsa "The
Room Speaks" ta ser interactive
audience session ka liasü aser
Northeast Writers Award 2026
agi.

Shillong nung Hill Myna Media Conclave 2026 amung

Shillong, October 11, 2026
(Agencies): International Fund
for Agricultural Development
(IFAD) President Álvaro Lario-i
October 10 nü Meghalaya kübok
Ri-Bhoi district semdangogo.

Iba mapang pai farmer
cooperatives aser agricultural
processing facilities semdang
aser Meghalaya Livelihoods and
Access to Markets Project
(Megha-LAMP) indang maparen
reprangdangogo.

IFAD teshimtet teloki mezüng
Umwang village nung Umwang
Pyllun Integrated Village
Cooperative Society (IVCS)
semdang. Idakji parnoki
community-led initiatives meyipa
reprang.

Iba cooperative ajanga
pineapple, ginger aser bay leaves
tsünüba aluyimertem nem
infrastructure aser services agüja
yarir.

"Nenok külemi longjema
yaritepba ya kanga tajung aser
kanga pelar" ta Lario-i ashi.

Umwang IVCS nem IFAD
nung USD 61,950 senotsü teyari
agütsür aser kilen 105 nungi
züngsem 167 yarir. Iba
cooperative ajanga pineapple 120
metric tonnes, ginger 55 metric
tonnes aser bay leaves 136
metric tonnes tema ketdangsüa
repranger.

Iba nung Custom Hiring
Centre ajanga aluyimer nem
agricultural machinery agütsür

aser iba ajanga nübo aser mapang
kümzüker.

Parnokisa Bhoirymbong nung
Prime Hub of Eastern Ri-Bhoi
Organic Farmer Producer
Company Ltd semdanga liasü.
Iba ya aggregating & processing
organic spices indang facility ka
lir.

Lario-i processing unit
reprangdanga senzü aser idakji
ginger o turmeric washing,
drying, grinding aser packaging
asür.

Iba unit ya USD 3.12 million
agüja co-financing asür aser
nisung 5,500 ajangzüktsü
sentong lir. Iba unit nung annual
processing capacity 10,000
metric tonnes shi lir.

Aizawl, October 11, 2026
(Agencies): Linük nung Census
2027 maparen mezüng renemtsü
atema Mizoram-i nükjidong yua
lir aser state sorkari population
enumeration exercise atema
kanga renemer.

Aizawl nung Chief Secretary
Khilli Ram Meena-i state-level
conference ka nung menden ser
alidang census tanabuba shilem
atema renemba meyipa
reprangshi. Iba nung training
programmes aser field
arrangements dena lir.

Census data ajanga
policymaking nung tongti shilem
agitsü aser Viksit Bharat 2047
atongtsüba nung yaritsü ta
Meena-i ashi.

Deputy Director of Census
Operations Jamil R Swer-i
ketdangsürtem dang second phase
indang inyakyim lemsatep aser
training arrangements indang ashi.

Mizoram nung 16 Scheduled
Castes ajak azüngtsü aser
population enumeration nung
refugee tem dena züngsemtsü.
Ajisüaka parnok census nung

adenba ajanga India senso
magütsütsü ta ketdangsürtemi
ashi.

Nisung kari Aadhaar numbers
agütsütsü memulungra
memeshitsü ta ketdangsürtemi
ashi.

Electoral rolls indang Special
Intensive Revision (SIR) nung
agiena aliba nisung ajak census
nung azüngtsü ta parnokisa ashi.

Centre sorkari Mizoram nung
Census 2027 second phase
inyaktsü atema Rs 19.19 crore
lemzüktsüogo.

Mizoram-i Census 2027 nung refugees dena azüngtsü

IFAD President Lario-i Meghalaya nung maparen reprangshi

Melbourne, Australia nungi arishi küm 8 tain
Noah Williams-i "youngest person to programme

computers (male)" otsü yanglutetogo.
Noah arishi küm 6 asüdang C++ angazüka liasü

aser pai computer programs yangluba aser
robotics & drones explore asüba ajanga Guinness

World Records tasen ka yangluogo.

Ukraine tir tasen ka shimtsü mapang tongogo: Donald Trump

Tzümetsüng aluba sülen Nepal sorkari
yimdaklirtem dang anshitsü tuyu

Washington, Mongputeni/
Oct.  11 (Agencies):
Honibarnü US Tir Donald
Trump-i Ukraine dang par lenir
Volodymyr Zelenskyy melentsü
ayongzük aser  Ukraine-i
Russian oil infrastructure nung
amakba kanga sashia aitsü,
koba Russia den diesel supply
atema tezüngzüktep ka
sangdongba ajanga Zelenskyy-
i aitsür anogo ka lir Trump
nungi iba o ya arur.

Honibarnü Russia-i
Zaporizhzhia yimti nung
amakdang tanur asem
densema nisung 20 tepsetba ya
US-i Russia nunger diesel nung
tenokdangba agüja aliba
agienba ajanga lir ta
Zelenskyy-i sendaktepja liasü.

February ita Iran nung rara
tenzükba ajanga alima nung
diesel jenjang tasakba akumba
ya taruba ita midterm elections
agitsü lia Trump'er Republican
Party atema sentsüh ka ama
kumogo.

"Ukraine tir tasen ka
shimtsü mapang tonger ama ni
bilemer," ta Trump-i White
House nung osangbener dang
ashi aser Zelenskyy-i Russian
refineries nung amakba ajanga
alima nung diesel supplies nung
kongshir ta ashi.

"Pai asen aluyimer nem
diesel totzü tebilemtsü
agütsüner, kechiaser Russia-i
alima nung diesel totzü aika
ayoker."

Aji masüdang,  Trump-i

Russia Tir Vladimir Putin den
diesel tezüngzüktep yangluba
indang Hokulbarnü
sangdongba ajanga Moscow
temulung uludaktsür, ta
Zelenskyy-i shia liasü. Kyiv-i
Washington dang küm pezü ser
tesadang raraba tembangtsü
asoshi süoki ia jembishinü
akatsü Moscow ajungshitsü
ayongzüka liasü.

Honibarnü Russian sorkari
diesel ayokba nung nokdanga
aliba shilem kar agienogo ta
shia liasü.

"Tanü Russia-i, diesel
ayokba nung tenokdangba
agüja aliba agienba asoshi pelar
ta shia Zaporizhzhia nung
nisung aliba ki nung glide bomb
pongu tsükdaktsüogo," ta
Zelenskyy-i ashi.

"Yimya balala  nungi
ajungshia aliba salaba ya
ajanga maneni raratsü,
yimtitem nung maneni bomb
pokloktsütsü akok ta signal
agütsür ta Russia-i angatetba
yasüng jangjatsüogo."

Ukraine south tsütsü
Zaporizhzhia yimti nungya
Russia-i teti bomb poklokja arur.

Diesel tezüngzüktep
yangluba ya Trump den külem
Republican züngsem
Representative Don Bacon
densema Us ozüng yanglurtemi
aitsür.

Tezüngzüktep yangluba
yagi totzü jenjang tajemba
makumtsü, kechiaser Russia-i
par refiner ies mamakdang
ayokba dang nungi tang tashi
kanga agi tajemba ayoker, ta
analysts temi ashir.

Britain Ato Kilonser Andy
Burnham-i Honibarnü
Zelenskyy den jembi aser
Britain-i Russia  nem
tenokdangba agütsüba tashi
itshitsü ta shia liasü.

Ukraine aser European
ketdangsürtem Hokulbarnü
Miami nung US negotiators den
rara tembangtsü asoshi
proposal ka yanglutsü
nükjidong nung jembishinü
akaba mapang tang tesüsa
Ukraine dak amakba ya
ataloker.

Jembishinü tesüdak mapang
Trump-i diesel deal ya
sangdong, koba ajanga Kyiv
kanga aoksa, ta Zelenskyy-i ashi.

Islamabad, Mongputeni/
October 11 (Agencies):
Pakistan nung ketdangsürtemi
northwestern Khyber
Pakhtunkhwa province nung
state of emergency benokogo.

Security dak sendakba nung
linük constitution article ana dak
ajemdaker state of emergency
ya benokogo. Iba ajanga
tepuokdak yua aliba taoba Ato
Kiloner Imran Khan'er party;

Pakistan Tehreek-e-Insaf
(PTI)-i yimsü süa aliba
provincial sorkar inyaksangshi
anendaktsüogo.

Tir Asif Ali Zardari-i social
media nung post ka ajanga
ashiba agi, cabinet-i benokba pai
agizükogo. Ato Kilonser
Shehbaz Sharif lenisüba nung
Deobarnü cabinet senden ka
amenba sülen iba telemtetba
agia liasü.

Sharif indang office
sangdong ka ajanga ashiba agi,
cabinet züngsemtemi tensa
asadangba sülen provincial
sorkari kiralongrartem anema
raraba nungi asaa atsünginba
nguteta liasü.

Pakistan constitution ajanga
federal sorkar nem emergency
mapang provincial sorkar kar
mesüra ajak yimsü asütsü
atema tashi agütsür, ajisüaka tir
office sangdong ajanga federal
sorkar-i province kwi yimsü
asütsü iba indang osang tejangja
magütsü.

Iba osang sangdongba sülen
mapang tatsüka lir PTI MP
Junaid Akbar aser Sohail Afridi,
Khyber Pakhtunkhwa chief
minister aser province nung
party tir nunger puogo.

Khan tepuokdak nungi
chiokdaktsütsü atema

takhangba agüja PTI pur linük
yimtiba Islamabad-i longkak
aotsü atema renema aliba
mapang tang iba jenjang ya
agiogo. Khan ya küm asem dak
tema tepuokdak yua lir, saka pa
linük nung maneni kanga
nüngtugu lir.

Iba longkak aitba sentong ya
September 27 nü agitsü liasü,
saka sorkar aser PTI lenirtem
tsüngda sensaksem akatsü
atema October 4-i thinen.

Ajisüaka sorkari ashiba agi,
linük yimtibai longkak aita aitsü
memelatsü aser PTI
pusemertem Islamabad-i aitba
nokdangtsü atema parnok hopta
ishika renemdar, ta ashi. Sorkari
linük yimtibai aoba lenmang
tongtibangtem shipping
container tem amshia
nokdangogo.

PTI otongdari, state of
emergency benoktsü atema
telemtetba agiba ajanga
azütokshi lendong tuluba
atalokdaktsütsü aser
teraksatsüba aika adokba den
linük tamendakdak
anokshitsütsü, ta shiogo.

Paisa, sensaksemtsü atema
lenmang sadema lapoka lir, saka
iba telemtetba agiba ajanga
sensaksemtsü atema sorkar
tebilemba maliba sayur, ta shisem.

Kathmandu, Mongputeni/
October 11 (Agencies):
Nepal nung ketdangsürtemi
Deobarnü yimdaklirtem dang
tekümzükba tesem bushia aotsü
atema tetuyuba agütsüogo.
Linük teyongtsülen ayong ka
metsünga ki aser infrastructure
tem aika aponger aoba sülen iba
tetuyuba agütsüogo, ajisüaka
lendong nung nisung asüba
osangbo kecha mali.

Tetsür ana aser tebur asem
den tongtepratep mesüteti lir, ta
national disaster authority-i ashi.
Army-i ashiba agi, bendanger ka
densema nisung 49 kümzükogo.

Kathmandu anüolen km 100
pilar aliba Gorkha district kübok
Chumnubri yimtsüng nung
anentsüh ka aluba sülen Budhi
Gandaki ayong nokdang aser
iba ajanga ayonglanglen tzü agi
yimtsüngtem metsünga liasü, ta
ketdangsürtemi ashi.

Budhi Gandaki ya Trishuli
ayongnu ka lir. Kasa ayong
nung ayonglanglen tang
ayongnu ka nung glacier ka
chirepba sülen August ita
tzümetsüng tulu arua nisung
1,457 asü aser nisung
meyirejang aika tang tashi
monguteti lir.

"Onoki ayongküm nung aliba
yimdaklirtem dang pei aliba
tesem toktsür aotsü asoshi
tetuyuba agütsüogo," ta Gorkha
district nung ketdangsür
Dharmendra Kumar Mishra-i
ashi.

Tzü agi ki ter dak tema,
suspension apu ana apuonger ao
aser hydroelectric project camp
ka raksatsüba den
kisüjensüdang amshiba oset kar
apungerogo, ta National
Disaster Risk Reduction and
Management Authority-i ashi.

Ayong nung lishi nonger
aluba taliba kümdar aser iba
yagi Gorkha aser kidanger
Dhading district sendaktepba
highway apu ka apuongerogo,
ta Authority tekolakba Dharam
Raj Uprety-i ashi.

National disaster
ketdangsürtemi Gorkha,
Tanahun, Chitwan, East
Nawalparasi aser West
Nawalparasi district nung
ayongküm nung alirtem nem
tekümdangtsü metetdaktsüogo.

Ketdangsürtemi ashiba agi,
army aser police rescue personnel
tem iba tesem tongaogo aser
helicopter ka amshia anüng
nungia tensa asadangdar.

Djibouti, Mongputeni/Oct.
11 (Agencies): Djibouti
tzükum anasa rong ka
makepokba sülen tanur 15
densema nisung 109 süogo aser
116 dak tema samar bushir, ta
United Nations migration
agency ajanga ashir.

Deobarnü sangdong ka nung
International Organization for
Migration (IOM) ajanga ashiba
agi, iba lendong ya Brehostibar
aonung nungi Hokulbarnep tashi
Djibouti anüdoklen tzükumlen
Guhere anasa Gulf of Aden
aser Bab al-Mandeb jakdang
atalok.

Rong ya Djibouti nungi
Yemen-i nisung 300 dak tema
mener oyaa liasü. Iba lendong
nung nisung 80 dak tema takum
kumzük - ajak Ethiopia nunger

- aser Djiboutian search and
rescue operations tanga tagidak
lir.

"Ozü team tem yangji oa
ketdangsür den yariteper," ta
IOM Chief of Mission in
Djibouti Alexandre Coissac-i
ashi.

"Iba lendong yagi migrants
tem rongsenketzüng tsütsü
maongka tajungba bushidang
iba migration corridor nung
lendong ajuruba sayur."

Horn of Africa nungi
migrants meyirijang aika asoshi
Bab al-Mandeb crossing ya
kanga nüngtuogo lir, koba
Djibouti aser Yemen tsüngta tzü
lenmang tilatiba lir, koba
kilometer 20 dang lir.

Nisung aika Gulf linüktem
nung mapa bushitsü aser takum

kumzüka alitsü atema iba
lenmang nung jajar, kechiaser
US-Israel nati Iran den raraba
aser taoba ita Yemen nung
sorkar meyong sepai aser
Houthis tsüngta rara tenzükba
ajanga region nung tensa
mejungi kuma lir.

September 10 nungi tenzüka
tang tashinung Ethiopia nungi
Djibouti lenir nisung 20,000 dak
tema aruba jangja lir ta IOM-i
ashir. Taoba küm nisung million
tesadang ka dak tali iba lenmang
ajanga Yemen-i ao aser nisung
900 shi asü mesüra samar
bushir, ta parnoki ashir.

Djibouti ya migrants tem
ayamesoba tesem ka kisüng
masü saka Yemen nung rara
ajanga nisung meyirijang aika
iba linük nung arua jenoker.

DR, IMOTEMSU AO
Tasüba anogo: 12.10.2022

Aonung pungmang ka ama tanü na onok nungi pilar küm 4 ajungba
anogo nung kinungertem sarasadema amonger onok mulung taroktiba nung
na teti onok den lir, second ka danga onoki na amatsü makok, nu menürem
jakten, ola-osü onoki bilemtetdang na kidangi shilangtsü amai bilemer, nai
wazüka yutsüba temoatsütem agi onok anisüngzüka alir. Na maliba ajanga
maparen ajak nung ongdang tuluka atoker, na kangasa meimer aser
menungrar saka na Kibuba den anisüngzükdak lirji aji agi onok mulung
süngzüker, kenu Kotak nung ajurutsü sarasadema atar.

- Nü temeimba, Jala-jabaso Kinungtsü,
Nenununger aser Tsürabur.

MENUNGRA BILEMTETER

Imran Khan'er party-i yimsü asüba
province nung emergency ozüng benokogo

Djibouti nung migrant rong ka makepok, nisung 109 shi asü

"Na meketa tamang dang lira,
tesangwaji na asütsü akok."

B I L E M D A N G A N G

Red card achiba sülen Real Madrid
forward Vinícius-i tatok meshi

Oct 13 nungi Mokokchung nung 25 buba Dr. T. Ao Trophy asayatsü

35+ Mokokchung Football League (MFL)-i Dr. T. Ao Trophy nung Mokokchung district tenüng
nung asayatsüpur den ajurutepa telungjem senden ka akaba mapang tangokba noksa nung
angur. Dr. T. Ao Trophy akaba ajanga tangji 35+ MFL khen anena lir. 35+ MFL-i Mokokchung
team den junga asayar takok ngudakjang ta moaja lemsatep.

Mongputeni/October 11,
2026 (Agencies): LaLiga
nung Honibarnü Villarreal goal
1-0 agi akokba asaya nung red
card ka indang indanga achiba
sülen Real Madrid forward
Vinícius Júnior-i teammate aser
fan tem dang tatok meshiogo.

Red card achiba sülen Brazil
nunger asayar ya October 25 nü
Barcelona den El Clásico
asayatsü aliba nung
masayatettsü akok, ajisüaka iba
ya disciplinary committee-i
telemtetba agiba dak keta lir.

Vinícius ya asaya tanabuba
shilem nung substitute ama ai,
aser minute 20 shi lir pai
Villarreal defender Nathan
Saliba indang khu atsüba atema
red card agütsür yoka liasü.
VAR teyari agia asadangba
sülen pai khu atsüba nguteta
liasü.

Pai tanabuba goal idaktsüba
ya magi aküm aser Real
Madrid pur goal ka ya asayar
10 agi dang defend asütsüsa
aküm.

Asaya tembangba sülen
arishi küm 26 tain asayar yagi
social media ajanga tatok
meshia, "team aser fan tem
dang tatok meshir," ta ashi.

Spanish Football Federation

temzüng ozüng kübok khu
atsüba ya violent conduct ka
ama züngshir. Artical 130 kübok
iba amala aibelen ya asaya ka
nungi asem tashi atema
tenokdangba agütsür.

Real Madrid pur taruba
asaya asem ya Sevilla,
Barcelona aser Racing
Santander den lir. October 25
nü Camp Nou nung Barcelona
den asayatsü aliba dena amshia
tenokdangba agütsüra Real
asoshi takoksa tulu asütsü.
Vinícius tang tatembangbuba
telemtetba ataba mapang lir.

Kasa mapang nung
Barcelona puri LaLiga season
tasenba kanga junga tenzükogo
aser Honibarnüa kidang Getafe
goal 3-0 agi kokogo, koba
parnoki asaya tibuba atonga
akokba asütsü.

Asaya tenzüker minute
2buba nung Anthony Gordon-i
mezüngbuba goal idaktsü, aser
minute 30buba nung Gabriel
Jesus-i tanabuba goal idakja
liasü.

Asaya nung Barcelona
atema tasembuba goal ya Jules
Kound-i minute 73buba nung
idakja liasü. Parnoki tang tashi
nung point 24 ngua LaLiga nung
temaba jenjang nung lir.

Mongputeni/October 11,
2026 (Agencies): Cairo nung
Deobarnü ISSF World Cup
Rifle/Pistol nung tebur 10m air
pistol asaya nung India nunger
shooter Udhayveer Sidhu-i
gold medal nguogo.

Arishi küm 24 tain India
nunger asayar yagi final nung
point 240.6 ngua gold medal
nguogo. Final nung pai
Germany nunger asayar
Christian Reitz akok, shibai point
240.1 ngua liasü. Kasa asaya
nung Italy nunger asayar Paolo
Monna-i bronze medal nguogo.
Pai point 219.8 ngua liasü.

Qualification nung point 585-

19x anguba sülen Udhayveer
ya final atema pezübuba nung
qualify süa liasü.

Kasa asaya nung India
nunger shooter Jonathan Gavin
Antony qualification round
nung tanabuba jenjang nung
tembang, saka pa ranking
points atema dang shilem agia
liasü.

India nunger rongnungi
Ajendra Singh Chauhan aser
Sarabjot Singh nata iba asaya
nung shilem agi, saka
qualification round nung 14
aser 31buba nung tembanga
eight-shooter  final a tema
qualify mesüteti liasü.

ISSF World Cup: Udhayveer-i 10m
Air Pistol asaya nung gold angu

Mongputeni/October 11,
2026 (Agencies): Olympic
nung gold medal ana ngur
alisang Eliud Kipchoge-i arishi
küm 41buba nung Melbourne
Marathon koka course record
ka yangluba sülen pa temang
maneni tashi taitba aser
tajungba küma odar ta ashi.

Kenya nunger asayar yagi
ghonda ana minute teku aser
second 10 nung alizüng
tongtetba sülen pa indang
career nung 17benbuba takok
nguogo, aser 2023 küm Berlin
Marathon sülen tang
mezüngbuba Marathon ka
kokogo.

"Kü temang maneni tashi
taitba aser tajungba küma odar
ta ni amanger. Ni taruba putu
asayartem den toktepteter," ta
Kipchoge-i ashi.

"Asayar tambusang maneni
toktepdar, saka ni Gen Z tem
den pelashishia asemer," ta

paisa shisem.
Asayartem ya Albert Park

nung Australian Formula One
track nunga mapang tatsükabo
asem aser Melbourne Cricket
Ground (MCG) nung
tembanga liasü.

Australia nunger Thomas do
Canto runner-up liasü aser pai
alizüng2:10:35 nung tongteta
liasü. Maneni Australia nunger
Reece Edwards tasembuba
jenjang nung liasü.

New Zealand tsür Camille
French-i alizüng 2:28:25 nung
tongteta tetsürtem asemtepba
akok, aser Australia tsür Sinead
Diver aser Ireland tsür Nichola
Sheridan na tanabuba aser
tasembuba jenjang nung liasü.

Melbourne Marathon ya
Kipchoge indang world tour
nung tasembuba leg liasü. Pai
küm ana tsüngda Antarctica
nung densema continent
tenetprongla nung marathon

asemtsü nükjidong yur lir.
Marathon asembashia Eliud

Kipchoge Foundation atema
senotsü bendentsü.  Iba
Foundation ya shisaluyim,
tzümopung aser health dak
rangloker inyaksangshir.

Kipchoge ya long-distance
runner tem rongnung tajungtiba
ka ta züngshir. Pai Olympics
nung gold medal ana nguogo
aser iba den 5000m nung silver
aser bronze medal-a nguogo.

Maneni pai world title ka,
alima nung tongtibang
Marathon asayamung 12
kokogo aser official world
record ana yanglua lir.

2019 küm pa ya Vienna
nung special conditions kübok
marathon ghonda ana majung
tsüngda asemzükba
mezüngbuba asayar aküm. Pai
alizüng (unofficial t ime)
ghonda ka minute 59 aser
second 40 nung tongteta liasü.

Kipchogei-i Melbourne Marathon nung course record yanglu

Mokokchung, October 11,
2026 (TYO): October 13 nungi
tenzüka October 29 tashi Renpo
Lu Sports Complex, Ungma,
Mokokchung nung 25 buba Dr.
T. Ao Inter-district Football
Championship 2026 asayatsü
asoshi tayongertem terenemshiba
tulu nung kanga mazüngi
inyaktepdaki.

Iba asayamung ya All India
Football Federation aküm nung
Nagaland sarkar-i yaria kümshi
Nagaland Football Association
(NFA)-i ayongzüka akar.

1948 London Olympics nung
India nunger football team
captain nüngtugu footballer Dr.
T. Ao ya Mokokchung nungi lir,
aser iba asayamung tenzüker
taküm küm 25 buba ajunger,
iyongji, NFA-i iba asayamung
agizüktsü (host asütsü)
Mokokchung District Football
Association (MDFA) nem yimli
agütsü.

Iba asayamung tenzüker küm
25 ajungba tenüng nung yangluba
nüngshilung ka Nagaland Chief
Minister, Dr. Neiphiu Rio-i online
ajanga lapoktsütsü sentong
renema lir. Iba sülenjiang
asayamung lapokba sentongji
agitsü renema lir.

Asayamung lapokba sentong
nung Minister for Housing and
Mechanical Engineering, Govt.
of Nagaland, P. Bashangmongba
Chang, Special Guest asütsü,
Nagaland Legislative Assembly
Speaker, Sharingain Longkumer,
Guest of Honour, aser MLA &

Advisor for Sericulture & Minority
Affairs, Govt. of Nagaland,
Imkongmar, Chief Host asütsü
jaoka lir. Jangratemtsü kaji
asayamung lapokba sentong nung
nüngtugu kentener Methaneilie
Solo-i shilem agitsü lir.

Iba asayamung koba district-
i bendir Champion nem 3 lakh,
Runners-up nem 2 lakh aser
semifinal tashi atonger nema meyi
tenem-nem agütsütsü. Nija
senpet - Player of the
tournament, Highest Scorer, Best
Goalkeeper, Best Midfield, Best
Defender, Champion Team
Coach & Manager, Runners-Up
Team Coach & Manager ta shima
senpettsütsü, ta tayongertemi
metetdaktsüogo.

Ticket jenjang league nung
senpak 50/- (rupees fifty only)
aser quarter nungi senpak 100/-
(rupees one hundred only)
atutsü. Taküm tajung kaji;
MDFA-i achayanga nisung 5
mentetba canopy tent facility ka
agütsütsü aser ibaji canopy shia
senpak 1000/- (rupees one
thousand only) asütsü aser iba
nungjibo coffee angati
jemdaktsütsü, ta angazüker.

"Nüngdakba ajak peria
meliaka, iba asayamung asoshi
joko mapang talangka nungi
kanga mazüngi terenemshiba tulu
nung inyakdaki", ta Mokokchung
District Football Association
tatong tir Bendang-i iba
osangbener den jembidang
metetdaktsü. Asayadak tesem ya
Mokokchung town nungi

kilometer pungu-trok shi pilar lir
aser tang iba moapu nung ya
nisung meyi asem - pezü tashi
aittsü, ta pai ashi. Iba asayamung
ya SportsCast India ajanga live
sayutsü aser live updates
SportsMatrix nung angutsü.

Nübur atema osang tajung
kaji - Mokokchung Police Point
nungi Renpo Lu Sports Complex
tashi Bus Service (nisung shia
Rs. 60/- only), Local taxi service
(hire Rs. 400/- only) aser Scooty
Service (hire Rs. 180/- only)
asütsü Mokokchung District
Administration-i latettsüogo.
Anungji, nüburtem ajaki ibaji
meteta jajatsü asoshi MDFA
lenirisa metetdaktsü.

Taküm tajung kaji -
quarterfinal nungi tenzüka lucky
draw ka asayatsü (iba atema
raffle balaka madoktsü) saka
ticket alia aiter rongnung
asayatsü aser tia takatiba/la nem
senpet tajung renemtsütsü. Iba
den semifinal match ana prongla
nung kasa lucky draw alitsü saka
iba nungjibo tia takatiba/la nem
Scooty tasen agi senpettsütsü, ta
paisa shiogo.

"Taküm ya balaka iba
asayamung tenzüker 25 buba
amunger asünung, football
meimertem ajak tanela tajung
nung arua yimya tajungtiba agi
pei telok puküma reprangtsü
ayongzüker", ta MDFA tatong
tir-isa mepishia ayongzük.

October 13 nü match ka dang
lir aser ibaji Mokokchung o
Wokha na asayatsü.

mailto:tiryimyim@gmail.com

